                                                        Күәм урта мәктәбе

                                Хәкимҗанова Лилия Хәмит кызы.      
                КЫШ.                                                                                                 

Менә көз узды инде ,

Салкын кыш килеп  җитте.                                                  

Дөнья ак юрган япты.                                                 

Агачлар бәскә катты.                                                                                                                                 

Бала-чага урамда  -                                                   

Таудан чана шуабыз.                                                 

Утырып, ятып төшәбез дә,                                                 

Егылсак, куанабыз.                                                    

Итәкләр бозга катканчы,                                                 

Онытылып уйныйбыз .                                               

Кайткач, пәлтә басып тора                                        

 Чөйгә элеп тә тормыйбыз.                                                      
                Мәктәбем.

Матур соң минем мәктәбем,   

Бүлмәләре бик якты.

Җанны эретерлек җылы,

Ә тышта җил бик каты.

Тәрәз төпләрендә ямьле

Гөлләр чәчәк аталар, 

Галим укытучыларыбыз

Тырышып укыталар.


Кайтасы килми мәктәптән, 

Анда шундый күңелле, 

Бөтен шартлар тудырылган

Тик ал гына белемне.

        Әнием.

Минем әни бик матур,

Бик тырыш һәм бик уңган.

Мәктәптән кайтып керсәм,

Өстәл әзерләп куйган.

Әниемнең уңганлыгы,

Эшләрендә күренә.

Ягымлы сүзләре белән,

Якын минем күңелемә.

Әнием бик тә тырыш,

Өлгерә ул барсына.

Шуңа күрә гаиләбез, 

Аны бик тә ярата.

Әнием – укытучы,

Ул балалар укыта.

Әйбәт укытканы өчен

Аны һәр кем ярата.

Компьютерны яхшы белә,

Өйрәтә ул безне дә.

Үзе кебек кешелекле итеп

Тәрбияли мине дә.

                                         Көз – бәйрәмнәр ае.     
                          Нигә бар дөнья сары?

                          Чыршылар яшел бары.

                          Димәк, инде көз җиткән,

                          Дөньяны алтын иткән.

                          Көз көне бәйрәмнәр күп,

                          Һәркем белә, әлбәттә.

                          Укытучылар бәйрәме

                          Була ул көз җиткәч тә.

                          Укытучы, елмаеп,

                          Каршы ала һәрвакыт.

                          Рәхмәт аңа барсы өчен,

                          Безгә терәк булганга.

                                                   Горур татар
Олы данга лаек бит ул

Муса Җәлил исеме,

Канын койган һәм көрәшкән

Саклап туган җиремне.

Фашистларны дер селкеткән,

Сатылмаган һич Җәлил.

Аның «Моабит дәфтәре»-

Моңа олы бер дәлил.

Җәллад балтасы каршында

Елмаеп торган татар.

Халкым Мусаның исемен

Гасырлар буе саклар.    

                                              Бала бәхете.

Матур язлар җитү белән

Кояш назлый, иркәли.

Кояш назы гына җитми,

Ятимнәр эзли әни.

Һәр тере җан мохтаҗ була

Яратуга һәм назга.

Бу балалар белми аны,

Тансык бит ул аларга.

Иркәли үз баласын

Һәр тере җан иясе.

Якын була һәркемгә

Күз карасы – бәбкәсе.

Хәтта кошлар, хайваннар да


Саклыйлар бит балаларын.

Ә кешегә ни булган соң?

Тели микәнни баласына,

Мыскыл итеп карауларын?

Ни уйлады икән ана

Ташлаганда үз баласын?

Белде микән баласының

“Әни!” – диеп үксеп еласын?

Күпме бала яшьләр түгә

Эзләп әнисе кочагын.

Шул кочактан кадерлерәк

Җирдә ниләр бар тагын?

Ярдәм кулы сузу өчен

Кирәкми бит алтын-көмеш.

Җитә йөрәк җылысыннан

Чыгарырга бик аз өлеш.

Көтеп тора һәр көн саен

Бу балалар әни назын,

Килмәсме дип берәр кеше,

Башкармасмы изге эшен?

Чит гаилә эчендә үссә

Әгәр бу ятим бала,

Уйланырмы бервакыт:

“Кем соң монда чын ана?”

Ташлап киткән, каралмаган,

Бурычын үтәмәгән,

Нинди ана була соң ул

Балага наз бирмәгән?

Балаларын яратучы

Аналар бик күп җирдә,

Менә шулар лаек була

“Ана” дигән исемгә! 

